
эськт... Лама-ли школати эряви? Минь мярьктям рабочайхненди, синь и тийхть. Да минь минць карматам лездома. Тинь сашендода теезнок, Федька, и тон, и Колькась, и Алёшкась. Пуроптам марс, мезя нябуть интереснай думондатам.

— Ладна, — согласиндась Федькась. Аньцек модамархнень урядасайнек, так и сатам.

Мрдась колхозонь правленияти, исця сатни Васькась Иван Михайловичть. Иван Михайловичть сон музя Егорть кудонц тейста, Пашкать да Машкать ваккста. Пашкась и Машкась порсть канф теест прянькат и фкя фкян ётазь, азондозь атяти эсь эряфснон и кяжи бабаснон колга.

Гайда, — гай! Гоп-гоп! Цёбярь эряфсь! Манись ваны — гоп-цебярьста. Цок-цок-цок! Щюдерьксня цингордыхть. Нармотьня морайхть. Гайда, кавалерия!

Тяфта ласксь вирь пачк эсь пильгонзон ланкса, крць кядь ичкиздень Сенемя озерть берегонць шири, отважнай и весяла кавалеристс Петькась. Види кяцонза сон кирць или, конац ащесь теенза то мянцеви нагайкакс, то оржа саблякс, керши кяцонза — картузонц кяшф потмосонза компас, конац эряви ванды нипременна вешемс Васькать мархта ся веляфтф шуфтт тейста, коса ваймосесь мзярда-бди Василий Ивановичсь.

Гайда гай! Гоп-гоп! Цебярь эряфсь! Василий Иванович — цебярь! Палатка — цебярь! Завод — цебярь! Сембя цебярь! Стоп!

И Петькась, сон-жа алаша, сон-жа ластя, мезя вийхть келемсь нарть ланкс, повсь пильгоц лисф корянц.

— У, чорт, прань — ювачнезя Петька-ластясь — Петька-алашать. — Кда эжття нагайкаса, эста аф кармат пракшнема.

Сон стясь, нардазя кяденц, конац повсь шюдерксс и варжаксць.

Вирсь улсь туста и сери. Пяк оцю спокойнай сиря келуфня пиндольцть вярьгя мази свежа пижеса. Алула улсь кельмоня и сумрачна. Дикай мешня и фкя вайгяльса быйнясть и шарсть пялес наксада коренть вельккса, таватф погонь касыксса. Марявсь

